
	Ի պատասխան Ձեր' 2025 թվականի հուլիսի 21 ի թիվ 01/20.1/22898 2025 գրության' հայտնում ենք, որ Արդարադատության նախարարությունն ուսումնասիրել է ««Հավաքական թիմերի մարզական կենտրոն» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության կրթության, գիտության, մշակույթի և սպորտի նախարարությանը վերապահելու. «Հավաքական թիմերի մարզական կենտրոն» փակ բաժնետիրական ընկերությունը «Սպորտի կառավարման կենտրոն» փակ բաժնետիրական ընկերությանը միացման ձևով վերակազմակերպելու մասին» Կառավարության որոշման նախագիծը (այսուհետ՛ Նախագիծ), որի վերաբերյալ հայտնում ենք հետևյալը.
1.	Նախագծի նախաբանում նշված լիազորող նորմերն առաջարկվում է վերանայել՝ նկատի ունենալով, որ Նախագծի ընդհանուր ուսումնասիրության արդյունքում պարզ է դառնում, որ Նախագծի նախաբանում վկայակոչված մի շարք նորմեր չեն հանդիսանում լիազորող նորմեր և վերջիններիս հղում կատարելու անհրաժեշտությունը բացակայում է: Այսպես՝ «Բաժնետիրական ընկերությունների մասին» օրենքի 20-րդ հոդվածով կարգավորված են ընկերությունների միացման գործընթացին առնչվող նորմեր, որոնք սակայն չեն պարունակում լիազորող նորմեր:
Նույն օրենքի 24-րդ հոդվածով կարգավորվում են միացման պայմանագրին առնչվող պահանջները, մինչդեռ Նախագծով չի հաստատվում միացման պայմանագիրը, այլ համապատասխան նախարարին լիազորվում է, սահմանված ժամկետում հետագա գործընթացներում հաստատել միացման պայմանագիրը:
	











Ընդունվել է
Առաջարկին համապատասխան հղումների դաշտից հանվել է 20 և 24 հոդվածները, որոնք չեն պարունակում իրավական նորմեր, այլ նկարագրվում է միացման գործընթացում իրականացվող աշխատանքները:





:

	2.	Նախագծում բացակայում են դրույթներ իրավաբանական անձանց վերակազմակերպման դեպքում պարտատերերի իրավունքների պաշտպանության երաշխիքների վերաբերյալ: Այսպես. Քաղաքացիական օրենսգրքի 66-րդ հոդվածի 1-ին մասի, ինչպես նաև «Բաժնետիրական ընկերությունների մասին» օրենքի 18-րդ հոդվածի 4 րդ մասի դրույթների ուժով գործում Լ վերակազմակերպման որոշման մասին պարտատերերին ծանուցելու իմպերատիվ պահանջ: Նշված նորմերի հիմնական նպատակը պարտատերերի իրավունքների պատշաճ իրականացումն է՝ վերակազմակերպման արդյունքում հնարավոր փոփոխությունների պայմաններում, որոնք առնչվում են կազմակերպության իրավական կառուցվածքին, պատասխանատվության սահմաններին կամ ֆինանսական կայունությանը: Այդ համատեքստում անհրաժեշտ է, որ պարտատերերին տրվի հնարավորություն՝ ճշգրտելու իրենց իրավունքների իրացման կարգը, և կիրառելու օրենքով սահմանված մեխանիզմները (օրինակ՝ վաղաժամկետ կատարում, ապահովման պահանջ, երրորդ անձի հետ պայմանագրի վերանայում և այլն):
Հաշվի առնելով վերոնշյալը' առաջարկվում է Նախագծով ամրագրել դրույթ, ըստ որի՝ պարտատերերը պետք է ծանուցվեն վերակազմակերպման մասին որոշման վերաբերյւպ օրենսդրությամբ սահմանված կարգով և ժամկետներում:
	















Ընդունվել է
Առաջարկին համապատասխան Նախագծի 4-րդ կետում  լրացվել նոր 3-րդ ենթակետը:

	3. Նախագծին կից ներկայացված հիմնավորմամբ անդրադարձ չի կատարվում վերակազմակերպման գործընթացից հետո «Հավաքական թիմերի մարզական կենտրոն» փակ բաժնետիրական ընկերության աշխատակիցների իրավական կարգավիճակին: Մասնավորապես, անհրաժեշտ է պարզաբանեք արդյոք վերակազմակերպման արդյունքում երաշխավորվում է աշխատակիցների կողմից աշխատանքային պարտականությունների շարունակական իրականացումը վերակազմակերպված ընկերությունում, թե նախատեսվող փոփոխությունները հանգեցնելու են վերջիններիս աշխատանքային իրավահարաբերությունների դադարմանը:






Բացի այդ, հիմնավորման ուսումնասիրությունից պարզ է դառնում, որ բացակայում է որևէ տեղեկություն այն մասին, թե վերակազմակերպման արդյունքում ինչ ֆինանսական արդյունավետություն է, ակնկալվում: Մասնավորապես՝ անդրադարձ չի կատարվել Նախագծի ընդունման կապակցությամբ պետական կամ տեդական ինքնակառավարման մարմինների բյուջեներում եկամուտների և ծախսերի էական ավելացմանը կամ նվազեցմանը: Վերոգրյալի առնչությամբ հարկ ենք համարում նշել, որ նորմատիվ իրավական ակտի րնդունման հիմնավորման ճիշտ կաոուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի րնդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Տվյալ դեպքում Նախագիծն առավելապես կարգավորում է այն հարաբերությունները, որոնք վերաբերում են ընկերության բաժնետոմսերի կառավարման լիագորությունները փոխանցելուն, ինչպես նաև վերակազմակերպման գործընթացին: Ուստի, կարծում ենք. Նախագծի հիմնավորմամբ անհրաժեշտ է առավելապես ներկայացնել այն խնդիրները, որոնց լուծմամբ պայմանավորված անհրաժեշտություն է առաջանում միացման ձևով վերակազմակերպել ընկերությունները: Հետևապես՝ հիմք ընդունելով «Նորմատիվ իրավական ակտերի մասին» օրենքի 6 րդ հոդվածի 5֊րղ մասի պահանջը, որի համաձայն' նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը. կարծում ենք, որ Նախագծի հիմնավորումն անհրաժեշտ է խմբագրել:
	
Ընդունվել է
Պարզաբանում.
Որոշման նախագծում  «Հավաքական թիմերի մարզական կենտրոն» փակ բաժնետիրական ընկերությունում աշխատողների վերաբերյալ դրույթ  նախատեսելը գտնում է ոչ նպատակահարմար, քանի որ աշխատողների հարցը կարգավորվում է ՀՀ աշխատանքային օրենսգրքի համապատասխան դրույթներով և գործող իրավակարգավորումներին համապատասխան: Ընկերության բոլոր աշխատակիցները սահմանված կարգով և ժամկետներում պատշաճ կերպով կծանուցվեն Ընկերության վերակազմակերպման մասին:

          Ընդունվել է
Առաջարկին համապատասխան լրամշակվել է հիմնավորումը:

	ՀՀ ֆինանսների նախարարություն
	02.09.2025թ.

	
	01/34-3/17179-2025

	Ձեր 21.07.2025թ. N 01/20.1/22898-2025 գրությամբ ներկայացված՝ «Հավաքական թիմերի մարզական կենտրոն» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության կրթության, գիտության, մշակույթի և սպորտի նախարարությանը վերապահելու, «Հավաքական թիմերի մարզական կենտրոն» փակ բաժնետիրական ընկերությունը «Սպորտի կառավարման կենտրոն» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է՝ 
- «Հավաքական թիմերի մարզական կենտրոն» փակ բաժնետիրական ընկերության հարյուր տոկոս պետական սեփականություն հանդիսացող բաժնետոմսերի կառավարման լիազորությունը վերապահել ՀՀ կրթության, գիտության, մշակույթի և սպորտի նախարարությանը (այսուհետ՝ Նախարարություն): Նշված ընկերությունը հանվել է պետական գույքի մասնավորեցման 2017-2020 թվականների ծրագրով հաստատված ցանկից (05.03.2025թ. ՀՕ-44-Ն օրենք),
- «Հավաքական թիմերի մարզական կենտրոն» փակ բաժնետիրական ընկերությունը  միացման ձևով վերակազմակերպել` միացնելով «Սպորտի կառավարման կենտրոն փակ» բաժնետիրական ընկերությանը՝ սպորտի ոլորտում նմանատիպ գործառույթներ իրականացնելու հանգամանքով պայմանավորված: 
Վերոգրյալի կապակցությամբ հարկ է նշել, որ «Հավաքական թիմերի մարզական կենտրոն և «Սպորտի կառավարման կենտրոն» ՓԲԸ-ների նկատմամբ, որպես պետական մասնակցությամբ ընկերություններ, իրականացվել է ֆինանսական վիճակի գնահատում՝ Արժույթի միջազգային հիմնադրամի “STATE-OWNED ENTERPRISE HEALTH CHECK TOOL” մոդելի կիրառմամբ: Գործիքը հաշվարկում է ընկերությունների ֆինանսական վիճակի ռիսկայնության միջին կշռված գնահատականը՝ հիմնվելով շահութաբերության, իրացվելիության և վճարունակության ցուցանիշների վրա: Կազմակերպությունների գործունեության ռիսկայնությունը գնահատվում է 1-ից 5 մակարդակներով: 1-ին մակարդակը վկայում է ռիսկայնության ցածր աստիճանի մասին, իսկ 5-րդ մակարդակը՝ բարձր աստիճանի մասին: Համաձայն գործիքի կիրառման արդյունքում ստացված գնահատականների՝ «Հավաքական թիմերի մարզական կենտրոն» ՓԲԸ-ն գտնվում է միջին ռիսկայնության մակարդակում (3-րդ կատեգորիա, 2024 թվականի դրությամբ), որի հիմնական պատճառ են հանդիսացել ընթացիկ և արագ իրացվելիության գործակիցները՝ բավականին ցածր ցուցանիշի և ռիսկային շեմերի պատճառով, և որի արդյունք են ընթացիկ պարտավորությունների բարձր ցուցանիշը: Բացի վերոնշյալ գործակիցներից ցածր ցուցանիշ և ռիսկային շեմեր ունեն նաև վճարունակության գործակիցները, որոնք արդյունք են ևս պարտավորությունների աճի: Ի հավելումն վերջինիս՝ հատկանշական է, որ 2022-2024թթ.-ների ֆինանսական հաշվետվություններով ներկայացված փաստացի տվյալների կիրառմամբ՝ ընկերության շահութաբերության ցուցանիշներն իրենց հերթին գտնվում են միջինից բարձր ռիսկայնության գոտում (4-րդ կատեգորիա)՝ պայմանավորված 2023-2024թթ.-ների բացասական ֆինանսական արդյունքով: Իրականացնելով վերլուծությունը վերջին 3 տարիների կտրվածքով՝ հատկանշական է, որ ընկերության ընդհանուր ֆինանսական վիճակը, տարեցտարի վատթարացել է՝ միջինից ցածր ռիսկայնության գոտուց հասնելով միջին ռիսկայնության գոտի (կատեգորիա 2-ից կատեգորիա 3):
Իրականացվել է նաև ընկերության ֆինանսական ծանր վիճակի հավանականության գնահատում՝ «z-score» մոդելի միջոցով, որի արդյունքում ձևավորված գնահատականի համաձայն ընկերությունը գտնվում է ապահով՝ ֆինանսական ծանր վիճակի ցածր հավանականության գոտում (z-score գնահատականն է 20.86): Հատկանշական է, որ ընկերությունը նշյալ վիճակում է գտնվել 2022-2024 թվականներին: 
«Սպորտի կառավարման կենտրոն» ՓԲԸ-ն գտնվում է միջինից ցածր ռիսկայնության մակարդակում (2-րդ կատեգորիա, 2024 թվականի դրությամբ): Իրականացվել է նաև ընկերության ֆինանսական ծանր վիճակի հավանականության գնահատում՝ «z-score» մոդելի միջոցով, որի արդյունքում ձևավորված գնահատականի համաձայն ընկերությունը գտնվում է ապահով՝ ֆինանսական ծանր վիճակի ցածր հավանականության գոտում (z-score գնահատականն է 42.85): 
Նախագծի հիմնավորմամբ նշվում է, որ Նախագծի ընդունմամբ պետական բյուջեում ծախսերի ավելացում չի նախատեսվում:
Հիմնավորմամբ նշվում է նաև, որ մարզահամալիրը Նախարարությանը հանձնելուց հետո նախատեսվում է այն հիմնանորոգել և ստեղծել հավաքական թիմերի մարզման կենտրոն, որը նաև հարմարեցված կլինի հետագայում ՀՀ առաջնությունների և այլ մրցաշարերի անցկացման համար: Միաժամանակ, նշվում է, որ «Նախատեսվում է վերանորոգման (հիմնանորոգման) և/կամ գույքով համալրման գործընթացն իրականացնել մասնավոր ներդրողների ներգրավմամբ:»:
Վերոգրյալը նկատի ունենալով՝ առաջարկում ենք նշել մարզահամալիրի հիմնանորոգման և/կամ գույքով ապահովման համար որքան ներդրում է անհրաժեշտ, այդ թվում մասնավոր հատվածից՝ ներկայացնելով համապատասխան կանխատեսումները և բիզնես մոդելը, ինչպես նաև մարզահամալիրի զարգացման ծրագիրը:
	Ելնելով վերոգրյալից՝ Նախագծի վերաբերյալ վերջնական դիրքորոշում հնարավոր է հայտնել՝ մեր դիտարկումների հիման վրա լրամշակված տարբերակի ներկայացման պարագայում:
	[bookmark: _GoBack] Նախագծին կից ներկայացված հաշվարկային տեղեկանքի, ինչպես նաև լրամշակված նախագծի մասին համապատասխան կարծիք տրամադրելուց հետո կրկին կվերանայվի առաջարկները:
ՀՀ ԿԳՄՍ նախարարությունը 13.10.2025թ. 01/20.1/34203 գրությամբ դիմել է Ֆինանսների նախարարություն, սակայն դեռևս պատասխան չենք ստացել:

	ՀՀ տարածքային կառավարման և ենթակառուցվածքների նախարարությու
	23.07.2025թ.

	
	ԴԽ//25091-2025

	Հայտնում ենք, որ ««Հավաքական թիմերի մարզական կենտրոն» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության կրթության, գիտության, մշակույթի և սպորտի նախարարությանը վերապահելու, «Հավաքական թիմերի մարզական կենտրոն» փակ բաժնետիրական ընկերությունը «Սպորտի կառավարման կենտրոն» փակ բաժնետիրական ընկերությանը միացման ձևով վերակազմակերպելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան։
	



Ընդունվել է

	ՀՀ կադաստրի կոմիտե
	29.07.2025թ.

	
	ՍԹ/14424-2025

	   Ի պատասխան Կադաստրի կոմիտե հասցեագրված Ձեր 2025 թվականի հուլիսի 18-ի N  01/20.1/22898-2025 գրության՝ հայտնում ենք, որ ««Հավաքական թիմերի մարզական կենտրոն» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության կրթության, գիտության, մշակույթի և սպորտի նախարարությանը վերապահելու, «Հավաքական թիմերի մարզական կենտրոն» փակ բաժնետիրական ընկերությունը «Սպորտի կառավարման կենտրոն» փակ բաժնետիրական ընկերությանը միացման ձևով վերակազմակերպելու մասին» 
ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկություններ չունենք:
   Միաժամանակ տեղեկացնում ենք, որ ըստ Անշարժ գույքի էլեկտրոնային տեղեկատվական շտեմարանի տվյալների՝ «Հավաքական թիմերի մարզական կենտրոն» ՓԲԸ-ին պատկանող անշարժ գույքերի նկատմամբ առկա են մի շարք գրանցված սահմանափակումներ:
	








Ընդունվել է ի գիտություն

	Երևանի քաղաքապետարան
	05.09.2025թ.

	
	01/118373-2025

	Ի պատասխան Ձեր՝ 2025 թվականի օգոստոսի 26-ի թիվ 01/20.1/27335-2025 գրության՝ ներկայացված ««Հավաքական թիմերի մարզական կենտրոն» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության կրթության, գիտության, մշակույթի և սպորտի նախարարությանը վերապահելու, «Հավաքական թիմերի մարզական կենտրոն» փակ բաժնետիրական ընկերությունը «Սպորտի կառավարման կենտրոն» փակ բաժնետիրական ընկերությանը միացման ձևով վերակազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է «Հավաքական թիմերի մարզական կենտրոն» փակ բաժնետիրական ընկերության հարյուր տոկոս պետական սեփականություն հանդիսացող բաժնետոմսերի կառավարման լիազորությունները վերապահել Հայաստանի Հանրապետության կրթության, գիտության, մշակույթի և սպորտի նախարարությանը, իսկ «Հավաքական թիմերի մարզական կենտրոն» փակ բաժնետիրական ընկերությունը միացման ձևով վերակազմակերպել` միացնելով «Սպորտի կառավարման կենտրոն» փակ բաժնետիրական ընկերությանը։  
Նախագծին կից ներկայացված հիմնավորման (այսուհետ՝ Հիմնավորում) համաձայն՝ «(...) Մարզակառույցում գործող «Հավաքական թիմերի մարզական կենտրոն» ՓԲԸ-ի բաժնետոմսերի տնօրինման լիազորությունը Նախարարությանը հանձնելուց հետո այդ ՓԲԸ-ն կմիավորվի «Սպորտի կառավարման կենտրոն» ՓԲԸ-ին՝ որպես սպորտի ոլորտի նման գործառույթներ իրականացնող կառույցներ: Միավորված ՓԲԸ-ն, որպես  միասնական մասնագիտացված կառավարչական կենտրոն, կկառավարի հանրապետությունում կառուցվող և կառուցվելիք մարզակառույցները, կիրականացնի սպորտի զարգացմանն ուղղված միջոցառումներ:(...)»։
Նկատի ունենալով վերոշարադրյալը՝ հայտնում ենք, որ Նախագծով առաջարկվող կարգավորումների հիմքում ընկած նպատակը, համաձայն որի՝ միավորված ՓԲԸ-ն, որպես  միասնական մասնագիտացված կառավարչական կենտրոն, կկառավարի հանրապետությունում կառուցվող և կառուցվելիք մարզակառույցները, կիրականացնի սպորտի զարգացմանն ուղղված միջոցառումներ, հակասում է «Երևան քաղաքում տեղական ինքնակառավարման մասին» օրենքի 62-րդ հոդվածի 1-ին մասի 1-ին կետով ֆիզիկական կուլտուրայի և սպորտի բնագավառում Երևանի քաղաքապետին վերապահված լիազորություններին՝ հաշվի առնելով այն հանգամանքը, որ Երևանի սեփականություն համարվող առողջապահական և մարզական կազմակերպությունների կառավարումն իրականացվում է Երևանի քաղաքապետի կողմից։
	



















































































Ընդունվել է
Պարզաբանում.
Սպորտի կառավարման կենտրոն» ՓԲԸ-ն ստեղծվել է այն սկզբունքով, որ պետական բյուջեով հատկացվող գումարներով, պետություն և մսանավոր ընկերությունների կողմից կատարվող ներդրումներով պետական սեփականություն հանդիսացող սպորտային կառույցները վերանորոգելուց հետո կամ ներդրումային ծրագրերով նոր կառուցվող մարզակառույցները հանձնվելու են Սպորտի կառավարման կենտրոն» ՓԲԸ-ին:



